
Cijenjeni čitaoci,

I u ovom izdanju InfoKoma nastav-
ljamo predstavljati pozitivna kre-
tanja na privrednom planu Bosne 
i Hercegovine. Globalne ekonom-
ske prilike su obilježene brojnim 
kriznim dešavanjima, kao što su 
veliki rast cijena nafte na svjetskom 
tržištu, praćen rekordno niskom 
vrijednosti dolara u posljednjih ne-
koliko dekada. Posljedice se osjeća-
ju u cijelom svijetu. To se posebno 
loše reflektira na privrede zemalja 

u tranziciji, čijih utjecaja nije pošteđena ni Bosna i Hercegovina. I 
pored toga, privreda naše zemlje bilježi i uspjehe.

Vijeće ministara je dodijelilo Vanjskotrgovinskoj komori BiH 
ovlasti kada je u pitanju promocija izvoza roba i usluga iz naše ze-
mlje. U martu je zvanično počela s radom Agencija za promociju 
izvoza BHEPA, u okviru Vanjskotrgovinske komore BiH. To neizo-
stavno postavlja nove i veće izazove za menadžment i uposlenike 
naše institucije. VTK BiH raspolaže stručnim timom koji je, uvje-
reni smo, spreman kvalitetno i kompetentno odgovoriti na sve 
postavljene izazove.

Institut za edukaciju ECOS u okviru Vanjskotrgovinske komore 
BiH konzistentno i sistemski implementira evropske standarde u 
različitim granama privrede. S ponosom ističemo da je ECOS BiH 
i van granica naše regije prepoznat i priznat kao jedan od naju-
spješnijih na globalnom planu. Tome u prilog govori činjenica da 
je rangiran među tri u svijetu na listi IRU Akademije. 

Vašoj pažnji, između ostalog, preporučujemo intervju s mini-
strom vanjske trgovine i ekonomskih odnosa BiH g. Slobodnom 
Puhalcem, koji konkretno i otvoreno za naš magazin govori o 
situaciji u bosanskohercegovačkoj privredi.

Govorimo i o prvim efektima novog modela upravljanja držav-
nom imovinom, koji je počela primjenjivati Republika Srpska, te o 
privrednim kretanjima u Evropskoj uniji. Čitajte InfoKom.

U ime uredničkog kolegija
Almira Huseinović

